
				এই পাতাটির মুদ্রণ সংশোধন করা প্রয়োজন। 
১০৮
=
।
১০৮ ' আমেরিকার নিগ্রো বিষয় কেহই ম্যাককে শূয়রের সংগে তুলনা করে নি। শুয়রকে হত্যা করবার সময় বিশ্রী ভাবে চিৎকার করতে থাকে। আমেরিকা মতে কোন জীবের গলা কাটা হয় না। আমেরিকানরা গল্পের বই পড়ে, সেইজন্যই বােধহয় বিদেশী প্রথায় জীব হত্যার বিষয় বিবিধ ভাবে উপলব্ধি করতে সক্ষম হয়েছিল। কিসের জন্য বাড়ীটা ধ্বংস করা হয়েছিল অনেকেই জানত না। একজন আমেরিকান মরেছে সেজন্য সকলেই দুঃখিত হয়েছিল। জুফেকে কেন হত্যা করা হয়েছিল সে বিষয়ে অনেকেরই ধারণা ছিল না।
জুফ্রে এবং ম্যাকের মায়ের মৃত্যু সংবাদ দৈনিক সংবাদ পত্রে প্রকাশিত হয় নি। এখানে জুক্রের মৃত্যু সংবাদ ব্ল্যাক আউট কেন করা হয়েছিল, দৈনিক সংবাদপত্রের পরিচালকগণ নিশ্চয়ই জানত ; নতুবা যে বাড়ীটাতে ডিনামাইট এবং সেই সংগে আগুনে বােম ব্যবহার হয়েছিল সেই সংবাদ নিশ্চয়ই বড় বড় অক্ষরে ছাপানাে উচিত ছিল। সে সব কিছুই হয়নি। সপ্তাহের শেষে ম্যাকের পরিচালনায় এবং উইলীর সম্পাদনায় সাপ্তাহিক “নিগ্রো” পত্রিকাতে যখন রহস্যের কিছুটা প্রকাশিত হয়েছিল তখন ম্যাক এবং উইলী এন্তনীকে সংগে নিয়ে আটলান্টার বহু দুরে চলে গিয়েছিল। ম্যাক এবং উইলীর সাহসের শেষ হয়েছিল। রাজশক্তি যেখানে মুষ্টিমেয় লােককে রক্ষা করতে বিমুখ, বাস্তব যেখানে লুকিয়ে রাখা হয়, সেখানে পশুশক্তির সংগে পশুশক্তির ব্যবহার ছাড়া গত্যন্তর থাকে না। উইলী এবং ম্যাক পশুশক্তিতে শক্তিমান ছিল না। আটলান্টাতে নিগ্রো পত্রিকা চিরতরে বন্ধ হয়েছিল। যারা নিগ্রো পত্রিকা পাঠান্তে দুঃখের দীর্ঘ নিঃশ্বাস পরিত্যাগ করে শান্তি পেত তারা নিগ্রো পত্রিকার অভাব অনুভব করছিল।

